Тема: Күплек сандагы исемнәрнең килеш белән төрләнеше
Максатлар:

1) Күплек сандагы исемнәрнең  килеш белән төрләнешен аңлату.
2) Орфографик дөрес язу, исемнәрнең килешләрен билгеләү, бәйләнешле сөйләм һәм язма телне үстерү.

3) Әти-әнигә карата ярату, мәрхәмәтлелек, ихтирам хисе тәрбияләү.

Җиһазлау: интерактив такта, махсус программа (слайд-шоу), дәреслек, дәфтәр.

Дәрес барышы:

I. Оештыру моменты.

II. Матур язу күнегүе.

Кош канаты белән, гаилә татулыгы белән көчле.

Тату туганнар таштан койма корганнар.

Гаилә бәхете – ил бәхете.

· Бу мәкальләрнең мәгънәләрен ничек аңлыйсыз?

· Тату гаилә нинди булырга тиеш?

· Әти-әниләр безнең өчен нинди кешеләр?

· Әти-әнигә карата без нинди мөнәсәбәттә булырга тиеш?

III. Актуальләштерү.
Тактада бирем:

Килешләрне тиешле тәртиптә урнаштырып, һәр килешнең соравын табарга.
И.к.

Кемне? Нәрсәне?                                  
Т.к.

Кемдә? Нәрсәдә? Кайда?
У-в.к.
Кемнең? Нәрсәнең?
Ю.к.

Кемнән? Нәрсәдән? Кайдан?
Б.к.

Кемгә? Нәрсәгә? Кая?
Ч.к.

Кем? Нәрсә?
Килешләрне һәм килеш сорауларын беләсезме? Ә сүзләрне төрләндерә беләсезме? Тикшереп карыйбызмы? (куян, кибет сүзләрен төрләндерәләр. Коллектив эш)

Чыгыш, урын-вакыт һәм юнәлеш килешендә кушымчалардагы аерма әйтеп үтелә (Яңгырау һәм саңгырау тартыкларга бәйле).
IV. Яңа теманы аңлату.
Тексттагы исемнәрнең килешен билгеләргә, кушымчаларны күрсәтергә.

Гөмбәләр инде июльдә үк күренде. Катнаш урманнарда, андагы яссы калкулыкларда ак гөмбәләр үсә. Ак гөмбәләр агачларның көньягында булмыйча, төньягында күмәкләп утыра. Урманда, адым саен диярлек, тәбәнәк төпләрдән тырпаеп торган баллы гөмбәләр дә күренә. Эх дигәнче, кәрзиннәрне тутырасың.

Гөмбәләр агачларга ничек булыша, алар ни өчен кирәк? Безнең республикабызда нинди тыюлыклар беләсез? (Идел-Кама тыюлыгы, Раифа тыюлыгы)
Күплек сандагы исемнәрне әйтегез, аларда килеш кушымчалары нинди? Алар берлек сандагы исемнең килеш кушымчаларыннан аерылалармы? Килеш кушымчаларының нинди вариантлары кулланыла?

V. Кагыйдә уку.
Күплек сандагы исемнәр сузык авазларга һәм яңгырау тартыкларга тәмамланган берлек сандагы исемнәр кебек төрләнәләр. Берлектә дә, күплектә дә килеш кушымчалары бер үк төрле була.

VI. Ныгыту.
1) Сызыклар урынына язылырга тиеш булган сүзнең номерын куй.

1 – гөлләрдә, 2 – гөлләрдән, 3 – гөлләр, 4 – гөлләрне, 5 – гөлләргә, 6 – гөлләрнең.

Безнең класста _____ күп. Дежур торучылар ____  яфракларын юеш чүпрәк белән сөртәләр. Көн саен  _____ су сибәләр. Без язын ____ яңа туфракка күчереп утыртабыз. Бүлмәгә _____ хуш ис тарала.

VII. Мөстәкыйль эш.
2) Сүзләрне күрсәтелгән санга куеп, тиешле килеш кушымчасын ялга (укучылар каточкаларда эшлиләр, бер укучы эшне интерактив тактада башкара).
Туган – к.с., ю.к.

Әти (Абый) – б.с., ч.к.

Әни – б.с., и.к.

Гаилә – б.с. у-в.к.

Бәйрәм – к.с., б.к.

Дәү әни (Дәү әти) – б.с., т. к. 

Бер-береңне тикшерү.

VIII. Физкультминут.
IX. Ныгыту

1) Уклар ярдәмендә сүзтезмәләр төзе, исемнәрнең килешләрен билгелә (укучылар каточкаларда эшлиләр, бер укучы эшне интерактив тактада башкара).
Урманда


саф һавасы

Урманнан 

ярату

Урманга


бару

Урманны


йөрү

Урманның


кайту

2) Тиешле кушымчаларны куеп җөмләләрне күчереп яз, кушымча ялгаган исемнәрнең килешләрен билгелә.

Дөге – бөртекле үсемлек. Аны кешеләр мең еллар_____ бирле үк игәләр. Дөге____ туган җире – Һиндистан. Дөге Казахстанда һәм Урта Азиядә дә үсә. 

Дөге______ дымлы туфрак_______ чәчәләр. Үсемлек_____ өске өлеше су____ чыгып торырлык итеп, басу_____ су җибәрәләр. Суны елгалар_____ һәм сусаклагычлар_____ алалар. Уңыш______ җыярга ике-өч атна калгач, басудагы суны агызалар.

Дөге_____ татар халкының милли ризыкларын – гөбәдия һәм бәлеш  пешерәләр. Аннан крахмал, шикәр, спирт та алалар. Дөге_____ саламы да файдалы. Аннан югары сортлы кәгазь һәм катыргы ясыйлар. 
X. Йомгаклау.

XI. Өй эше: Гаилә турында хикәя язарга.
XII. Өстәмә материал.

Артык сүзне тап, аны килеш белән төрләндер:
тфәдәр
уыкчу
рсдеәкле
әлнкдөке 
